
  مقاطع " مقابر شهداء أحد "

  دروس و عبر من غزوة أحد | #عمرة_التربية_2 | د . حازم شومان

  حازم شومان


  
  الحمد لله وكفى وصلاة وسلاما على عباده الذين اصطفى. اما بعد اخواني واحبابي في الله زي ما سمعنا من شيخنا الشيخ احمد جلال. انتم شايفين ادي الرماة اللي الناس واقفين عليه. بصوا معي بقى يا اخواني. آآ لأ البتاع ده الشمسية دي هيبقى شلها. اه بصوا يا اخواني آآ احنا دلوقتي واقفين في الحر والناس
  -
    
      00:00:00
    
  



  اللي معه الشمسيات تعبانة. الصحابة قاتلوا الوقتي. الصحابة قاتلوا في مسل هزا الوقت. وبذلوا دماءهم. والكلام اللي الشيخ احمد جلال بيقوله ده حصل في وقت اشد حرا من هذا بصوا يا اخواني ده جبل الرومان اللي الناس واقفين عليه. اللي كان واقف عليه خمسين واحد بقيادة عبدالله ابن جبير. والجبل ده جبل احد زي ما الشيخ احمد بالتأكيد شرح لكم
  -
    
      00:00:20
    
  



  والمبنى اللي قدامنا دهوت اللي هناك ده اللي بالحديد الاصفر ده ده السبعين شهيد. ده مكان المعركة بالزبط. ده مكان القتل اللي حصل في الصحابة الوقتي الرسول والصحابة جم من المدينة المنورة من هنا كده جم ما بين جبل احد على يمينهم وجبل الرماة على شمالهم. المشركين جم بقى من
  -
    
      00:00:40
    
  



  قام ده كده يعني المشركين جايين يعني زينا كده الوقتي كده جايين هيبقى جبل احد على شمالهم وجبل الرباعي على يمينهم. المشركين على الميمنة هنا خالد الوليد بسلاح الفرسان وابو سفيان قائد المعركة في النص وعكرمة بن ابي جهل على الميسرة. المسلمين جايين والمشركين جايين. لو جبل الرومان
  -
    
      00:01:00
    
  



  ما كانش فيه عليه حد بيحمينا خالد بن الوليد هيلف من ورا الجبل ويقوم جاي من ورا يقوم جاي على المسلمين من ضهرهم يبقى المشركين جايين من قدام والمشركين جايين من ورا والمسلمين يقعوا في الكماشة في النص. فالنبي عليه الصلاة والسلام حط على جبل الرماة خمسين صحابي
  -
    
      00:01:20
    
  



  وقال لهم شفتونا بننتزر رأيتونا بننهزم. مهما رأيتمونا ما حدش ينزل من على الجبل بتاعه. ما حدش ينزل من على الايه الجبل بتاعه لما خمسين واحد سابوا السغر بتاعهم المقتلة اللي هناك دهي حصلت. كم واحد فينا بيسيب السغر بتاعه؟ كم واحد فينا بيتخلى عن السغر
  -
    
      00:01:40
    
  



  كم واحد فينا ما بيسدش ثغرة عن الاسلام؟ بدأت المعركة يا اخواني وكانت هزيمة ساحقة للمشركين. النساء والرجال بتوع المشركين طلعوا يجروا المقصد سبحان الله الخمسين واحد من على جبل الرماة نزل اربعين واحد منهم اللي لقط المشهد ده مين ؟ خالد ابن الوليد. خالد ابن
  -
    
      00:02:00
    
  



  فصرخ الشيطان في صحيح البخاري يا عباد الله اخراكم ام المشركين لافين من ورا الجبل من هنا مشركين جزء رجع من هنا من قدام وجزء لف من ورا الجبل. المسلمين اللي قدام لقوا نفسهم بيتطوقوا من ورا. فقاموا راجعين ورا بسرعة جروا على ورا
  -
    
      00:02:20
    
  



  اللي وراهم مش واخدين بالهم ايه اللي بيحصل ؟ فاللي ورا بيجري على قدام واللي قدام بيجري على ورا. جيش المسلمين دخل في بعضه فقتل بعضهم بعضا. كان من اللي قتل في الموقف ده اليامان ابو حذيفة ابن اليمان. فاخذ يصرخ اخواني ابي ابي فقتلوه
  -
    
      00:02:40
    
  



  المسلمين ما بين فبقى المسلمين في مقتلة من بعض اول الجيش بيجري على اخر الجيش وكمان سلام عليكم. الله الله يحفزك من الصوت بس كده الله طب طب الداء الشمسية
  -
    
      00:03:00
    
  



  الضاقة الشمسية ربنا يحفزك. ربنا ربنا يبارك فيكم يا رب ربنا يحفزك ربنا فمعاي يا اخواني فالمسلمين بدأوا يقتلوا في بعض وكمان المشركين لافين من ورا الجبل فبدأوا يقتلوا في المسلمين من ورا
  -
    
      00:03:18
    
  



  فبقى المسلمين بيتقتلوا من النص وبيتقتلوا من وراء دي اللحزة اللي عبدالله بن قمأة زي ما الشيخ احمد جلال قال هجم على النبي عليه الصلاة والسلام وشج رأسه الرباعية وكاد النبي صلى الله عليه وسلم ان يقتل وصرخ الشيطان قتل محمد ابن عبدالله. اللحزة دي يا جماعة اللي
  -
    
      00:03:33
    
  



  لأ دول اتقتلوا فيها. اللحزة دي اللي زهر حب الصحابة للنبي. اللحزة دي لحزة لما الدين اتعرض للخطر. زهرت بطولات بتاعة اصحاب النبي عليه الصلاة والسلام. طلحة بن عبيد الله اول واحد ما جراش من حوالين النبي عليه الصلاة والسلام. طلحة بن عبيد الله وقف يدافع عن النبي خد تسعة وتلاتين
  -
    
      00:03:53
    
  



  سيف وفي رواية خمسة وتلاتين. تخيل واحد ياخد تسعة وتلاتين سيف وهو يدافع عن النبي صلى الله عليه وسلم. وروي ان صلى الله عليه وسلم قال بعدها من سره ان ينظر الى شهيد يمشي على الارض فلينظر الى طلحة. انت لو مكان طلحة ابن عبيد الله كنت هتدخل انت لو
  -
    
      00:04:13
    
  



  كان طلحة بن عبيدالله كت هتستحمل تسعة وتلاتين سيف دفاعا عن النبي عليه الصلاة والسلام فضل يقاتل لحد ما صوابعه اتقطعت واخذ يقول فضل يقاتل لحد ما ايديه يتشلت. فضل يقاتل لحد ما رجع سعد ابن ابي وقاص وابو بكر الصديق. كانوا رقم اتنين وتلاتة. النبي اللي سبق
  -
    
      00:04:33
    
  



  حواليه سبعة من المهاجرين وسبعة من الانصار. انا عايزك تتخيل الموقف لما حصل كده جزء من المسلمين جري على المدينة. فكر في نجاة ياه وجزء من المسلمين قال انا هقاتل في مكاني لحد ما اقتل. فكر في نجاة اخراه وجزء من المسلمين رمى نفسه على النبي
  -
    
      00:04:53
    
  



  فكر في نجاة الاسلام. انت فكرك ايه؟ لو انت وقعت في ازمة زي دي هتفكر في نجاة دنيتك ولا في نجاة اخرتك ولا في نجاة الاسلام زي ما شفنا الوقتي في مصر وشفنا الازمات اللي موجودة في مصر. واحد بيفكر ان هو هينجو وواحد بيفكر انه يشتغل في الدعوة وخلاص. وواحد
  -
    
      00:05:13
    
  



  واحد بيفكر ازاي ينقذ الاسلام من الازمة اللي هو فيها في مصر. انت هتفكر باي طريقة طلحة خد تسعة وتلاتين سيف وهو بيدافع ان النبي عليه الصلاة والسلام ابو طلحة بيدافع ابو طلحة غير طلحة طلحة بن عبيد الله. غير ابو طلحة زوج ام سليم. ام سليم مراته كانت قاعدة تجيب الماية
  -
    
      00:05:33
    
  



  وتفرغ في افواه الجنود لان المسلمين كان معزمهم بقوا جرحى. كان معزمهم نايمين في الارض جرحى او كثير منهم. بقت تفرغ القربة في افواه الجنود وترجع تملاها ايها السيدة عائشة وامنوها تاني. ابو طلحة وهو بيدافع عن النبي اتكسر في ايده تلات اقواس. تلات الاف رمي. ووقع السيف من ايده تلات مرات
  -
    
      00:05:53
    
  



  انت متخيل معي النبي عليه الصلاة والسلام جاي يبص من ضهره قال له يا رسول الله لا ترفع رأسك فتصيبك سهام المشركين. نحري دون نحر يا رسول الله نحري دون نحرك. الكلمة دي كلنا كتبناها في ورق علقناه على باب الشقة عندنا. او اي حد علقه على باب العربية بتاعته على
  -
    
      00:06:13
    
  



  ازازة العربية بتاعه انما طال ابو طلحة لما قالها قالها ورقبته قدام رقبة النبي فعلا. لما قالها قالها في المكان دهو وسهام المشركين كاميرا على النبي عليه الصلاة والسلام فعلا مين اللي يقولها وهو بيجاهد. مش مين اللي يلزقها على باب بيته. مش مين اللي يلزقها على عربيته. مين اللي يقول نحر
  -
    
      00:06:33
    
  



  تونا نحرك وهو يقاتل عن النبي عليه الصلاة والسلام السبعين شهيد دهوم يا جماعة اتقتلم دفاعا عن رسول الله صلى الله عليه وسلم. السبعين الشهيد دول احنا واقفين قدامهم. قبورهم بتحيا لها القلوب. في حين ان احنا ممكن اللي يشوفنا يموت قلبه. يموت قلبه لما يرى الدنيا. ويرى ملامح الدنيا في
  -
    
      00:06:53
    
  



  انت هتموت ازاي ؟ دول ماتوا عشان ربنا. دول ماتوا عشان الاسلام. ومن صبر تضحيتهم ان الاسلام اللي قاله دلوقتي منتشر في الارض. انت هتموت عشان ايه ؟ انت الخاتمة بتاعتك هتبقى ايه ؟ دول النبي عليه الصلاة والسلام لما سلم عليهم قال لهم سلام عليكم بما صبرتم. سلام عليكم بما صبرتم
  -
    
      00:07:13
    
  



  دي تحية اهل الفردوس الاعلى. تحية اول من يدخل الجنة من خلق الله. النبي عليه الصلاة والسلام يقول اتدرون اول من يدخل الجنة من خلق الله فقراء المهاجرين الذين اسمع تلاتة. واحد تسد بهم الصغور. لما الدين
  -
    
      00:07:33
    
  



  بيحتاج بيقفوا ويسدوا احتياج الدين. اتنين يتقى بهم المكاره. الحاجات اللي ما حدش عايز يتصدر فيها لنصرة الاسلام. والكل عايز يهرب منها هم بيقفوا ويفتحوا صدرهم عشان ينقزوا الاسلام ويدافعوا عن الاسلام. الذين تسد بهم الثغور ويتقى بهم المكاره
  -
    
      00:07:53
    
  



  يموت احدهم وحاجته في صدره لا يستطيع لها قضاء. تخيل انت كده يوم القيامة لما ييجي جعفر ابن ابي لما ييجي حمزة ابن عبدالمطلب شايل كبده وكبده متقطع من التمثيل بجسته بعد الغزوة. لما ييجي عبدالله ابن جحش وبطنه مبكورة وودنه مقطوعة ومناخيره
  -
    
      00:08:13
    
  



  والدم بيتفجر من كل حتة في المعركة. لما ييجي اصحاب النبي عليه الصلاة والسلام واجسادهم مقطعة. لما ييجي مصعب ابن عمير ايديه مقطوعة اليمين والشمال ومذبوح في رقبته وهو يدافع عن النبي عليه الصلاة والسلام. وانت بتجري جنبهم عايز تسابق الى النبي على الحوض. يا ترى مين اللي هيسمع
  -
    
      00:08:33
    
  



  يا ترى لما واحد ده يقول لك انا ضحيت بكبدي عشان ربنا. وده يقول لك انا اتقطعت حتت عشان ربنا. انت هتبقى عملت ايه عشان ربنا؟ انت هتبقى عملت ايه
  -
    
      00:08:53
    
  



  انت مش عايز تبقى مع دول ؟ انت عملت ايه عشان تبقى مع دول ؟ قال رسول الله صلى الله عليه وسلم العاجز من اتبع نفسه هواها اللي نفسه فيه وتمنى على الله الاماني. وتهيأ له ان هو بقى ايه في الاخرة هياخد وياما هياخد. يا اخوانا اللي عايز يبقى مع دول في الجنة
  -
    
      00:09:03
    
  



  يعمل زي ما هم عملوا. اللي عايز يبقى مع دول في الجنة يصدق الله. زي ما هم صدقوا الله. الناس دي نصرت دين ربنا. الناس دي ضحت عشان ربنا النهاردة تلاقي مسجد في روسيا باسمهم. وشارع في امريكا باسمهم. ومبنى في اسبانيا باسمهم. ليه؟ لان هم ضحوا عشان دين ربنا. فربنا
  -
    
      00:09:23
    
  



  نشر ذكرهم في الارض. فربنا رفع ذكرهم في الارض. الدين بينتصر بمسل اللي دول عملوه. خدوا بالكم يا اخواني من المقابر اللي انتم شايفينها ديت دي مقابر احنا عارفين مين اللي فيها. وعارفين احوال اهلها. عارفين يعني اللي فيها مين. فيه زي المقابر دي مئات المقابر على وجه الارض. لاصحاب
  -
    
      00:09:43
    
  



  النبي عليه الصلاة والسلام ما حدش يعرف عنها حاجة. يعني ايه؟ يعني اللي مدفون في قبور البقيع اللي ان شاء الله ممكن نزورها بكرة الفجر. اللي مدفون في قبور البقيع عشر تلاف صح
  -
    
      00:10:03
    
  



  طب فين باقي الصحابة؟ ده اللي كان واقف قدام النبي في حجة الوداع مية وعشرين الف صحابي. باقي الصحابة فين؟ باقي الصحابة تفرقت قبورهم في الارض. باقي الصحابة تفرقت قبورهم في بلاد الارض وهم ينصرون دين الله. وهم يدافعون عن دين الله. فزي المقبرة دي في بلاد كتير
  -
    
      00:10:13
    
  



  مقابر لشهداء المسلمين زي ما عمر ابن الخطاب علم في فتح فلسطين ان في مسلمين ماتوا. قتلوا فبيقول للصحابي اسماؤهم ايه قال له لا اعرفهم. قال لا يضرهم ان عمر لا يعرفهم. ولكن الله يعلمهم. زي في غزوة مؤتة. زيد ابن حارثة قتل. وجعفر
  -
    
      00:10:33
    
  



  ابن ابي طالب مزق وعبدالله ابن رواحة قتل. دفنوا التلاتة في مقبرة واحدة فوق في شمال الجزيرة العربية. حد عارف هي فين دلوقتي؟ حد عارف المقبرة دي فين الوقتي؟ خلاص مئات المقابر زي المقبرة دا ايه؟ هي ديت اللي كانت سبب في نصرة الاسلام. هي دي احنا الوقتي تنابلة الصحابة
  -
    
      00:10:53
    
  



  عايشين في مصر الارض اللي فتحها الصحابة. بناكل من خير الارض اللي فتحها الصحابة. انما احنا اضفنا للاسلام ايه؟ هم فتحوا تلت العالم وهم احياء. احنا عملنا ايه ؟ احنا كل شوية ارض من اراضي الاسلام بتنتقص واحنا احياء. جنوب السودان تتقطع. العراق تحتل. فلسطين تحتل
  -
    
      00:11:13
    
  



  احنا اضفنا للاسلام ايه واحنا احياء. دين ربنا زاد ايه؟ واحنا احياء. هنقابل ربنا نقول لربنا ايه؟ يا جماعة لما جينا المدينة هنا قلنا المدينة دي اكتر بلد غيرت تاريخ الارض. اكتر بلد اسرت في تاريخ الارض بسبب هؤلاء المضحين. بسبب هؤلاء لو قربت من المقابر هتلاقي
  -
    
      00:11:33
    
  



  المقابر ديت من جوة نصين. فيه مسلس كده طوب معمول في الاول ناحيتنا وفي مربع في الاخر بعيد ناحية الجبل. المربع ده فيه تسعة وستين صحابي من اللي قتلوا في المعركة مدفونين. والمسلس اللي قدام ده تلاتة بس اللي مدفونين
  -
    
      00:11:55
    
  



  فيه. مصعب بن عمير عبدالله بن جحش. والتالت مصعب. وعبدالله وحمزة. طب اشمعنى التلاتة دول مدفونين وحدهم والسبعة وستين الباقي مدفونين لوحدهم. لان التلاتة دول تمزقت اجسادهم في الغزوة في سبيل الله. عبدالله بن جحش اللي قال قبل الغزوة
  -
    
      00:12:15
    
  



  اللهم ارزقني اليوم رجلا كافرا شجاعا صنديدا يقتلني فيبقر بطني ويقطع اذني ويجدع انفي. فالقاك يا رب بدمي فالقاك يا رب بدمي فتقول عبدي لما فعل بك هذا؟ فاقول فيك يا رب ده بيتجهز للقاء الله
  -
    
      00:12:35
    
  



  عبدالله بن جحش بيتجهز للقاء الله بيقول لك انا هاقابل ربنا بالعرض. في ساعة العرض على الله بايه؟ اقابله بدمي. فتقطع حتت في المعركة مصعب بن عمير اللي امسك الراهب يوم نفق قطعت هو بيدافع عن النبي بالسيف وماسك الراية بايديه التانية ومصمم انه يؤدي المهمتين مع بعض. ومصر
  -
    
      00:12:55
    
  



  اتقطع اربع حتت قدام النبي عليه الصلاة والسلام. رأس وايدين وجسد. رضي الله عنه. وحمزة ابن عبدالمطلب الذي مثلت هند بنت عقبة بجسده ولاكت كبده رضي الله عنه. التلاتة اللي اتقطعوا اكتر تلاتة تقطعوا في سبيل الله. النبي عليه الصلاة والسلام وضعهم مع بعض في قبر واحد
  -
    
      00:13:15
    
  



  لو قربت من المقابر اللي هناك هتلاقي مسلس كده مسلس طوب ده هم اللي تحته وبعد كده في الاخر مستطيل الطوب السبعة وستين شهيد في المعركة سبعين واحد سبعين واحد عملوا ايه عشان دين ربنا؟ سبعين واحد بنتباهى بيهم الى اليوم بنتباهى ببطولاتهم السبعين دول
  -
    
      00:13:35
    
  



  وكانوا في تاريخ اوروبا وامريكا كان زمانهم بهروا العالم بهم. ولكن احنا مش مقدرين قيمة اصحاب النبي عليه الصلاة والسلام. مش مقدرين قيمة اجدادنا. مش عارفين قيمة تاريخنا. الشاب تلاقيه الوقتي معلق صورة مغني في اوضته. معلقة صورة ممسلة في اوضتها. حاطة في المحفظة بتاعة الشنطة بتاعتها
  -
    
      00:13:55
    
  



  صورة مطربة ولا صورة وهو الرنة بتاعة المحمول اغنية مطرب هو ده او صورة لعيب كورة هي دي القدوات بتاعة شبابنا الوقتي لو الشباب عرفوا السبعين واحد دول. لو عرفوا اصحاب النبي عليه الصلاة والسلام هيعرفوا ان احنا عندنا قدوات عظيمة اوي. هيعرفوا ان احنا تاريخنا عظيم اوي. ولكن
  -
    
      00:14:15
    
  



  لكن من الذي يعلم؟ انتهت غزوة احد يا جماعة وقتل من قتل هو هرب من هرب. انتهت غزوة احد والنبي عليه الصلاة والسلام طلع من على الجبل. وطلحة ابن عبيد الله كان يترس النبي بجسده. والنبي طالع
  -
    
      00:14:35
    
  



  كان بيأمن النبي تحت النبي بجسمه عشان لو حد من المشركين رمى على النبي سهم وهو طالع الجبل ييجي في طلحة بن عبيد الله. عشان كده ابو بكر الصديق لما كان يذكر يوم
  -
    
      00:14:50
    
  



  احد كان يقول ذلك اليوم كله لطلحة. اكتر حاجة انا اتعلمتها من غزوة احد. ان الشجاعة ما بتقصفش عمر حد. ان المرجلة ما بتقصفش عمر حد. ان طرحة ابن عبيد الله دخل يقاتل عن النبي في وقت ما حدش يجرؤ انه يقرب من النبي فيه. وما ماتش. لما في البخاري يقول لك صاحبته طلحة بن عبيد الله
  -
    
      00:15:00
    
  



  وسعد بن ابي وقاص وعبدالرحمن بن عوف دول من السبعة اللي سبته حوالين النبي عليه الصلاة والسلام. اقول سبحان الله! هم لسة عايشين! هم دول لسة عايشين هو بعض المهالك اللي دخلوها عشان الاسلام. لسة عايشين يبقى الشجاعة ما بتقصفش عمر حد. يبقى اللي خايف يجاهد في سبيل الله
  -
    
      00:15:20
    
  



  ده ما هوش فاهم قضية الاجل شكلها ايه. يبقى اللي خايف انه ينصر دين الله. ما هوش فاهم قضية الاجل وقضية القدر شكلها ايه؟ يا جماعة الصحابة عملوا هنا بطولات وعاش من عاش بعدهم. ومات من مات وخلصت القصة. ومرت الف وربعميت سنة. واحنا جايين النهاردة نتفرج. فروجاتية
  -
    
      00:15:40
    
  



  زي المتفرجين بتوع ماتش الكورة كده وهم قاعدين يهيصوا لما لعيب جاب جون ويقولوا جون. وهم شوية متفرجين قاعدين في المدرجات. ما لهمش اي دور في المباراة ما لهمش اي دور في المعركة. هيفضل ما لناش دور في المعركة. هيفضل ما لكش دور في معركة الحق والباطل هتفضل كده. مبسوطين كده يا جماعة
  -
    
      00:16:00
    
  



  سعداء كده يا جماعة هنروح يوم القيامة فين يا اخوانا؟ هنبقى مع دول ازاي واحنا ما عملناش اللي هم عملوه وما ضحناش اللي هم ضحوه. الدين بيقوم على التضحية اللي عايز ينصر دين ربنا يضحي عشان دين ربنا. الموقف ده
  -
    
      00:16:20
    
  



  غزوة احد غزوة احد كان قبلها خمس غزوات. معظمنا ما يعرفش اسمهم اصلا. وقبلها غزوة بدر قبل غزوة بدر اربع غزوات النبي عليه الصلاة والسلام قاتل حوالي تلاتين غزوة في تسع سنين. تلاتين غزوة وارسل الصحابة في حوالي ميت سارية
  -
    
      00:16:36
    
  



  مية وتلاتين معركة في تسع سنين عشان نصرة دين الله. مية وتلاتين معركة في تسع سنين عايشين دي ربنا ينتصر ويعلو. في بلد في التاريخ دخلت مية وتلاتين معركة عشان ربنا في تسع سنين كانوا عارفين حق الله
  -
    
      00:16:56
    
  



  وكانوا عارفين حق الاسلام. عشان كده في خمسة وعشرين سنة نشروا الاسلام في الارض يا جماعة. كل واحد مننا النهاردة يجدد التزامه. كل واحد مننا وكل واحدة مننا يفكر النهاردة اخواتنا ويعني يعني يعني السيدات الفاضلات فكري عائشة وام سليم كانوا بيجروا في
  -
    
      00:17:16
    
  



  وسط النار وسط ضرب السيوف يفرغ القرب في افواه في افواه الجنود. في وسط المعركة ده ايه؟ انت عملت ايه؟ انت عملت ايه عايزين نجدد التزامنا يا جماعة. مش عايزين نعيش في وهم الالتزام. مش عايزين نعيش الليل اللي احنا بنعمله ده دين. مش عايزين نعيش ان الدين ان انا احضر درس في مسجد التوحيد
  -
    
      00:17:36
    
  



  مكيف ما بين المغرب والعشاء. وابقى كده ملتزم. ولو رحت صليت ركعتين قيام ليل قبل ما انام ابقى كده تمام التمام. يا جماعة الدين هو اللي احنا شايفينه قدامنا اللي عنده دين هو اللي كان في يوم من الايام واقف في المكان ده وعشان الاسلام. عشان نصرة دين ربنا. اللي عنده دين هو اللي لما النبي اتعرض للخطر. الصحابة عملوا
  -
    
      00:17:56
    
  



  في بطولات مزهلة في ساعة ساعة من الوقت عشان ينصروا دين ربنا ويحموا دين ربنا. هو ده الدين يا جماعة اللي انتم شايفينه قدامكم ده الدين انتم شايفينه قدامكم ده الاسلام. اللي انتم شايفينه قدامكم ده اللي يرضي ربنا سبحانه وتعالى. مش عايزين نتوهم. ما احنا لسة لنا كتير قوي. عايزين نجدد التزامنا
  -
    
      00:18:16
    
  



  عايزين نجدد جديتنا. عايزين نجدد عزيمتنا. عايزين نجدد فهمنا للدين. عايزين نجدد عزمنا على التضحية. نصرة لدين الله سبحانه وتعالى نسأل الله سبحانه وتعالى ان يوقظ قلوبنا. اللهم ايقظ قلوبنا. اللهم احي قلوبنا. اللهم استعملنا ولا تستبدلنا. اللهم
  -
    
      00:18:36
    
  



  استعملنا ولا تستبدلنا. اللهم انا نسألك شهادة في سبيلك. اللهم ارزقنا الشهادة في سبيلك. اللهم خذ من ارواحنا حتى ترضى وخذ من اموالنا حتى ترضى. وخذ من اوقاتنا حتى ترضى. وخذ من دمائنا حتى ترضى. اللهم الحقنا بالصالحين
  -
    
      00:18:56
    
  



  اللهم ارزقنا الفردوس الاعلى مع النبي الامين. عليه الصلاة والسلام. اللهم قوي في رضاك عزمنا. انك ولي ذلك والقادر عليه. سبحانك اللهم اشهد ان لا اله الا انت استغفرك واتوب اليك
  -
    
      00:19:16
    
  



